
Annwy! gyfeillion
Cytundeb Cysylitiadau Rhyngsefydliadol: Pwyllgor Sefydlog Rhyngweinidogol

Diolch am eich llythyrau dyddiedig 30 Mai, 9 Mehefin a 17 Mehefin 2022, sy'n darparu gwybodaeth i
ni am ddatblygiadau sy'n gysylltiedig ag ail gyfarfod y Pwyllgor Sefydlog Rhyngweinidogol. Diolch am
roi gwybod inni'y bydd y cyfarfod hwn yn cael ei gynnal ar 29 Mehefin, pan fyddwch yn trafod
deddfwriaeth y DU a'r argyfwng costau byw.

O ystyried ystod eang y materion y gellir ymdrin a hwy yng nghyfarfodydd y Pwyllgor Sefydlog

Rhyngweinidogol, rydym o'r farn y byddai'n fuddiol pe gallech anfon copi o unrhyw ohebiaeth at
bwyllgorau perthnasol y Senedd yn y dyfodol, mewn perthynas a chyfarfodydd (a diweddariadau
dilynol) y mae eu hagendau yn cynnwys eitemau sydd o fewn cylch gwaith y pwyllgorau dan sylw.

Edrychaf ymlaen at gael gwybodaeth am ganlyniad y cyfarfod ar 29 Mehefin.

O ystyried yr eitemau sydd wedi'u cynnwys ar agenda cyfarfod nesaf y Pwyllgor Sefydlog
Rhyngweinidogol, rwy'n anfon copi o'r llythyr hwn at y Pwyllgor Cyllid a Phwyllgor yr Economi,
Masnach a Materion Gwledig.

